Vendim nr. 2 daté 17.02.2022
(V-2/22)

Gjykata Kushtetuese e Republikés sé Shqipérisé, e pérbéré nga: Vitore Tusha, Kryetare, Elsa

Toska, Fiona Papajorgji, Altin Binaj, Pérparim Kalo, Sonila Bejtja, Marsida Xhaferllari, anétarg,

me sekretare Belma Lleshi, né datén 17.02.2022 mori né shqyrtim né seancé plenare, mbi bazé

dokumentesh, ¢éshtjen nr. 6 (D) 2021 té Regjistrit Themeltar, qé u pérket:

KERKUESE:

DASHMIRA ZARO

SUBJEKTE TE INTERESUARA:

OBJEKTI:

BAZA LIGJORE:

BASHKIA GJIROKASTER,

MINISTRIA E INFRASTRUKTURES DHE ENERGJISE,
AGJENCIA KOMBETARE E PLANIFIKIMIT TE
TERRITORIT,

DREJTORIA VENDORE GJIROKASTER E AGJENCISE
SHTETERORE TE KADASTRES,

ZYRA VENDORE GJIROKASTER E AVOKATURES SE
SHTETIT

Shfuqizimi i vendimit nr. 2/5/2, daté 17.06.2021 té Kolegjit
Administrativ té Gjykatés té Larté, si i papajtueshém me
Kushtetutén e Republikés sé Shqipérisé.

Konstatimi i cenimit té sé drejtés kushtetuese pér njé proces té
rregullt ligjor, si rezultat i mosgjykimit té céshtjes nga Gjykata

Administrative e Apelit Tirané brenda njé afati té arsyeshém.

Nenet 42, 131, pika 1, shkronja “f”, 134, pika 1, shkronja “i” dhe 142,
pika 1, té Kushtetutés sé Republikés sé Shqipérisé; neni 6 i Konventés
Evropiane pér té Drejtat e Njeriut (KEDNJ); ligji nr. 8577, daté
10.02.2000 “Pér organizimin dhe funksionimin e Gjykatés



Kushtetuese té Republikés sé Shqipérisé”, i ndryshuar (ligji nr.
8577/2000).

GJYKATA KUSHTETUESE,
pasi dégjoi relatoren e céshtjes Marsida Xhaferllari, shqyrtoi parashtrimet e kérkueses
Dashmira Zaro, e cila ka kérkuar pranimin e kérkesés, prapésimet e subjektit té& interesuar,
Avokaturés sé Shtetit, gé ka kérkuar rrézimin e kérkesés, konstatoi se subjektet e tjera té interesuara

nuk kané paragitur prapésime me shkrim, si dhe diskutoi ¢éshtjen né térési,

VEREN:
|
Rrethanat e ¢éshtjes

1. Késhilli i Ministrave, me vendimin nr. 322, daté 15.04.2015 “Pér shpronésimin pér
interes publik té pronaréve té pasurive té paluajtshme, proné private, gé preken nga realizimi i
projekteve né Parkun e Viroit: Sistemim i Parkut té Viroit, Rikonstruksion i rrugés né Parkun e
Viroit nga ana e qytetit, Ndricimi i trotuarit né Parkun e Viroit nga ana e qytetit” (VKM nr.
322/2015), ka vendosur shpronésimin pér interes publik té pronaréve té pasurive té paluajtshme,
proné private, qé preken nga realizimi i projekteve né Parkun e Viroit.

2. Mbi bazén e kétij vendimi, Zyra Vendore e Regjistrimit t€ Pasurive té Paluajtshme
(ZVRPP), Gjirokastér ka kufizuar pronén e kérkueses, té ndodhur né zonén e emértuar Viroi —
Gjirokastér, té cilén ajo e kishte fituar me vendim té Komisionit té Kthimit dhe Kompensimit té
Pronave, si trashégimtare ligjore e ish-pronarit. Me pretendimin se i jané cenuar interesat e ligjshme
pér pronén e mbetur pas shpronésimit, kérkuesja ka paraqgitur padi né Gjykatén Administrative té
Shkallés sé Paré Gjirokastér duke kérkuar konstatimin e vendosjes sé kufizimit mbi tagrat e
pronésisé gé barazohet me shpronésimin e pjesés sé mbetur té pronés pas shpronésimit me VKM-né
nr. 322/2015, detyrimin e sé paditurés, ZVRPP-sé, Gjirokastér, t& hedhé gjurmén e projektit mbi
hartén treguese té regjistrimit, detyrimin e sé paditurés, bashkisé Gjirokastér, té ndalojé cenimin e
pronés dhe té heqé barrierén e palévizshme metalike nga rruga, si dhe detyrimin e té paditurve,
bashkisé Gjirokastér dhe Ministrisé sé Zhvillimit Urban, pér nxjerrjen e akteve administrative qé
zgjidhin pasojat e pérdorimit té pronés né funksion té rikonstruksionit té Parkut té Viroit.

3. Gjykata Administrative e Shkallés sé Paré Gjirokastér, me vendimin nr. 443, daté

18.07.2017, ka vendosur pranimin pjesérisht té padisé, duke urdhéruar té paditurén ZVRPP-né

Gjirokastér, té hedhé gjurmén e projektit mbi hartén treguese té regjistrimit dhe té pajisé kérkuesen
me certifikaté pronésie pér pronén e mbetur nga shpronésimi népérmjet VKM-sé nr. 322/2015. Né
lidhje me kérkimet e tjera, pér konstatimin e vendosjes sé kufizimit mbi tagrat e pronésisé gé
barazohet me shpronésimin dhe pér ndalimin e cenimit té pronésisé dhe nxjerrjen e akteve
administrative, gjykata ka vendosur rrézimin e tyre, kurse né lidhje me kérkimin pér ndalimin e
cenimit té pronésisé dhe hegjen e barrierés sé palévizshme nga e paditura, bashkia Gjirokastér, ajo
ka shpallur moskompetencén léndore dhe dérgimin e akteve Gjykatés sé Rrethit Gjygésor
Gjirokastér si gjykata kompetente.

4. Duke mos gené dakord me vendimin pér dy disponime té tij, konkretisht pér shpalljen e
moskompetencés léndore, si dhe pér pjesén gé ka rrézuar kérkimin e padisé pér ndalimin e cenimit
té pronésisé dhe nxjerrjen e akteve administrative, kérkuesja ka paragitur ankim. Gjykata
Administrative e Shkallés sé Paré Gjirokastér, me vendimin nr. 392, daté 24.07.2017, ka vendosur
mospranimin e ankimit pér pjesén qé ka shpallur moskompetencén léndore. Pas zhvillimit té
procedurave té ankimit né shkallén e dyté dhe né Gjykatén e Larté pér mospranimin e kétij ankimi,
né pérfundim, Gjykata Administrative e Apelit, me vendimin nr. 29, daté 04.03.2021, ka vendosur
I&nien né fugi té vendimit té mospranimit té ankimit pér disponimin e shpalljes s&€ moskompetencés
Iéndore, kurse Gjykata e Larté, me vendimin nr. 688, daté 27.04.2021, ka vendosur mospranimin e
rekursit té kérkueses.

5. Ndérkohé, pér sa i takon ankimit té kérkueses pér pjesén qé ka rrézuar kérkimin e padisé
pér ndalimin e cenimit té pronésisé dhe nxjerrjen e akteve administrative, ai éshté regjistruar né
Gjykatén Administrative té Apelit né datén 19.09.2017.

6. Né datén 20.07.2018 kérkuesja ka paraqitur kérkesé me shkrim drejtuar relatores sé
céshtjes dhe kryetarit té Gjykatés Administrative té Apelit, duke kérkuar pérshpejtimin e gjykimit té
céshtjes.

7. Duke mos marré pérgjigje pér kété kérkesé, né datén 20.08.2018 kérkuesja, bazuar né
nenet 399/1, 399/2, pikat 1, shkronja “a” dhe 2, si dhe 399/6, pika 1, shkronja “b”, t€ Kodit té
Procedurés Civile (KPC), ka paragitur kérkesé né Gjykatén e Larté me objekt konstatimin e
shkeljes sé afatit té arsyeshém té gjykimit nga Gjykata Administrative e Apelit, duke kérkuar edhe
urdhérimin e marrjes sé masave té nevojshme dhe té domosdoshme pér gjykimin sa mé té shpejté té
céshtjes (kérkesa pér pérshpejtimin e procedurave).

8. Kolegji Administrativ i Gjykatés i Larté, me vendimin nr. 2/5/2, daté 17.06.2021, ka
vendosur rrézimin e késaj kérkese, pasi nuk ka konstatuar zvarritje té géllimshme té céshtjes nga

gjyqtari relator. Ndér té tjera, Kolegji Administrativ ka arsyetuar se vonesa e gjaté né shgyrtimin e

céshtjes ishte rrjedhojé e njé problematike té pérgjithshme gé tejkalon rastin konkret, se reforma né
drejtési ka shkarkuar/pezulluar njé numér té konsiderueshém gjyqgtarésh, duke krijuar kosto pér
gytetarét né tejzgjatjen e afateve pér gjykimin e ¢éshtjeve gjyqgésore, por qé kéto véshtirési jané
proporcionale né raport me té mirén e pérgjithshme té krijuar nga procesi i reformés. Sipas asaj
gjykate parimi i gjykimit brenda njé afati té arsyeshém nuk duhet té kegkuptohet, pasi shpejtésia e
kryerjes sé veprimeve procedurale nuk e pérjashton, pérkundrazi, e nénkupton kryerjen me cilési té
kétyre veprimeve té gjykatés. Né asnjé rast cilésia e procesit té rregullt ligjor dhe e vendimmarrjes
s€ gjykatés nuk duhet té sakrifikohet pér “sasiné e afatit té arsyeshém” ose edhe ekonominé
gjyqésore né térési (shih paragrafét 16 dhe 21 té vendimit té Gjykatés sé Larté).

9. Né datén 30.08.2021 kérkuesja i éshté drejtuar Gjykatés Kushtetuese (Gjykata), duke
kérkuar konstatimin e cenimit té sé drejtés kushtetuese pér proces té rregullt ligjor si rezultat i
mosgjykimit té ¢éshtjes nga Gjykata Administrative e Apelit brenda njé afati té arsyeshém, si dhe
shfugizimin e vendimit nr. 2/5/2, daté 17.06.2021 té Kolegjit Administrativ t€ Gjykatés té Larté, si
té papajtueshém me Kushtetutén.

10. Me vendimin e datés 02.11.2021, Kolegji i Gjykatés ka vendosur kalimin e kérkesés pér
shqyrtim paraprak né Mbledhjen e Gjyqgtaréve. Kjo e fundit, me vendimin e datés 01.12.2021, ka
vendosur kalimin e ¢éshtjes pér shqyrtim né seancé plenare mbi bazé dokumentesh.

11. Gjykata Administrative e Apelit, né pérgjigje té kérkesés sé Gjykatés, me shkresén e
datés 20.12.2021, ka informuar se: (i) prané saj ushtrojné detyrén pesé gjyqtaré, ndérkohé gé deri né
muajin korrik té vitit 2021 kané ushtruar detyrén nénté gjyqtaré; (ii) deri né datén 15.12.2021
ngarkesa varion nga 2049 c¢éshtje né 3707 ¢éshtje pér ¢do gjyqtar, ndérsa 3160 céshtje jané ende té
parishortuara; (iii) jané duke u shgyrtuar ¢éshtjet e regjistruara né periudhén shtator 2016 — shkurt
2017; (iv) deri né datén 15.12.2021 jané dhéné 623 vendime themeli; (v) pér céshtjen e kérkueses
éshté caktuar gjyqtarja relatore, sé cilés deri né datén 19.09.2017 i ishin caktuar 1443 c¢éshtje,
ndérsa deri né datén 15.12.2021 i jané caktuar 3707 céshtje; (vi) numri i ¢éshtjeve té themelit té
regjistruara deri né datén 19.09.2017, pér té cilat ende nuk éshté dhéné vendim, ka gené 10776,
duke theksuar se né até daté gjykata funksiononte me 13 gjyqgtaré; (vii) né emér té kérkueses
rezulton e regjistruar edhe njé c¢éshtje tjetér me nr. 31140-03231-86-2019, daté 13.09.2019, pér té
cilén éshté caktuar gjyqtarja relatore dhe seanca gjygésore éshté planifikuar né datén 21.12.2021.

12. Né datén 07.02.2019 é&shté miratuar ligji nr. 111/2018 “Pér kadastrén”, me t€ cilin
kompetencat e Zyrés Qendrore té Regjistrimit té Pasurive té Paluajtshme dhe ZVRPP-sg,
Gjirokastér i kané kaluar respektivisht Agjencisé Shtetérore té Kadastrés dhe Drejtorisé Vendore

Gjirokastér. Pér kété shkak, né tekstin e kétij vendimi emrat e kétyre institucioneve jané pérdorur né

pérkémbim respektiv té njéri-tjetrit, duke iu referuar kohés gé jané kryer veprime prej tyre.

Pretendimet né Gjykatén Kushtetuese

13. Kérkuesja Dashmira Zaro né kérkesén drejtuar Gjykatés ka pretenduar se i éshté cenuar

e drejta pér njé proces té rregullt ligjor, e garantuar nga neni 42 i Kushtetutés, né aspektet e

méposhtme:

13.1.

13.2.

E drejta pér gjykim brenda njé afati té arsyeshém, pasi Gjykata Administrative e
Apelit nuk e ka shqyrtuar ende ¢éshtjen e saj té regjistruar né datén 19.09.2017,
ndonése €shté tejkaluar afati i pércaktuar nga neni 399/2, pika 1, shkronja “a”, i KPC-
Sé.

Standardi i arsyetimit té vendimit gjyqésor, pasi Gjykata e Larté ka rrézuar kérkesén
pér pérshpejtimin e procedurave pa analizuar interesat kushtetuese pronésore dhe
rrethanat e ¢éshtjes. Né vendimin e Gjykatés sé Larté nuk éshté analizuar as rreziku qé
passjell tejzgjatja e afateve té gjykimit, pasi vonesa e shqyrtimit té ankimit té
kérkueses ka pamundésuar edhe ekzekutimin e kérkimeve té pranuara té padisé, gé
nuk jané apeluar nga palét ndérgjygése. Gjykata e Larté ka pérligjur tejzgjatjen e afatit
té gjykimit, duke mos respektuar géndrimin e Gjykatés Kushtetuese, sipas té cilit
ngarkesa e gjykatave nuk éshté argument kushtetues gé justifikon vonesén né gjykim.

14. Subjekti i interesuar, Avokatura e Shtetit, ka prapésuar me shkrim, duke kundérshtuar

pretendimet e kérkueses si vijon:

14.1.

14.2.

Nuk ka shkelje té sé drejtés pér gjykimin e c¢éshtjes brenda afatit té arsyeshém, pasi
zgjatja e afatit éshté rrjedhojé e faktoréve objektivé té njohur dhe té pranuar tashmé
nga jurisprudenca kushtetuese dhe ajo evropiane.

Pretendimi pér cenimin e standardit té arsyetimit éshté i pabazuar, pasi vendimi i
Gjykatés sé Larté éshté logjik, koherent dhe i strukturuar, si dhe pérmbush kérkesat
pér njé arsyetim té ploté ligjor dhe standardet e vendosura nga jurisprudenca
kushtetuese dhe evropiane. Vendimi i Gjykatés sé Larté éshté shterues, né pérputhje
me nenet 399/5 dhe 399/6 té KPC-sé dhe respekton kufijté e objektit té kérkesés.

15. Subjektet e interesuara, bashkia Gjirokastér, Ministria e Infrastrukturés dhe Energjisé,

Agjencia Kombétare e Planifikimit té Territorit, Drejtoria Vendore Gjirokastér e Agjencisé

Shtetérore té Kadastrés, nuk kané paraqgitur prapésime me shkrim, edhe pse jané njoftuar rregullisht
nga Gjykata.
i
Vlerésimi i Gjykatés Kushtetuese

A. Pér legjitimimin e kérkueses

16. Céshtja e legjitimimit (locus standi) éshté njé ndér aspektet kryesore gé lidhet me
inicimin e njé procesi kushtetues. Sipas neneve 131, pika 1, shkronja “f” dhe 134, pika 1, shkronja
“1” dhe pika 2, té¢ Kushtetutés, si dhe nenit 71 té ligjit nr. 8577/2000, ¢do individ, person fizik ose
juridik, subjekt i sé drejtés private dhe publike, mund té véré né lévizje Gjykatén Kushtetuese pér
gjykimin pérfundimtar té ankesave kundér ¢do akti té pushtetit publik ose vendimi gjygésor gé
cenon té drejtat dhe lirité themelore té garantuara né Kushtetuté. Ankimi kushtetues individual, né
cdo rast, duhet té plotésojé edhe kriteret kumulative té nenit 71/a té ligjit nr. 8577/2000, gé lidhen
me shterimin e mjeteve juridike, afatin e paragitjes sé kérkesés, pasojat negative té pésuara né
ményré té drejtpérdrejté e reale, mundésiné pér rivendosjen e sé drejtés sé shkelur, si dhe
rregullimet e veganta ligjore té shqyrtimit paraprak té kérkesés.

17. Duke iu kthyer c¢éshtjes konkrete, Gjykata véren se kérkuesja, né thelb, ankohet pér
gjykimin pértej afatit té arsyeshém té céshtjes sé saj né Gjykatén Administrative té Apelit, i cili
ende nuk ka pérfunduar, duke kérkuar edhe shfugizimin e vendimit té Kolegjit Administrativ té
Gjykatés sé Larté, gé ka rrézuar kérkesén e saj pér pérshpejtimin e procedurave.

18. Pér rrjedhojé, kérkuesja, si individ, legjitimohet ratione personae, né kuptim té neneve
131, pika 1, shkronja “f” dhe 134, pika 1, shkronja “i” dhe pika 2, t¢ Kushtetutés, pasi éshté palé
ndérgjyqése né procesin gjygésor gé ajo kundérshton dhe ka interes té drejtpérdrejté né céshtjen e
parashtruar.

19. Njé kriter tjetér paraprak gé pércaktohet nga nenet 131, pika 1, shkronja “f” dhe 134,
pika 1, shkronja “i”, té Kushtetutés, si dhe neni 71/a, pika 1, shkronja “a”, i ligjit nr. 8577/2000 ka
té béjé me shterimin e mjeteve juridike efektive. Pér plotésimin e Kkétij kriteri, kérkuesi duhet té
shfrytézojé né rrugé normale mjetet juridike, té cilat jané té pérshtatshme, té disponueshme dhe té
frytshme pér njé céshtje konkrete. Shterimi i mjeteve pérbén parakusht qé duhet pérmbushur nga
kérkuesi, 1 cili para se t’i drejtohet Gjykaté€s duhet t& vértetojé se ka pérdorur té gjitha mjetet
juridike té njohura nga ligji dhe té mjaftueshme pér té rivendosur té drejtat e shkelura. Mjetet
juridike shterojné kur, né varési té rrethanave té céshtjes, rregullat procedurale nuk parashikojné
mjete té tjera ankimi (shih vendimin nr. 38, daté 25.04.2017 té Gjykatés Kushtetuese). Nga ana

tjetér, duhet theksuar se béhet fjalé pér shterimin e mjeteve juridike efektive, né kuptimin e shterimit

té atyre mjeteve gé jané té afta pér té rivendosur té drejtén gé pretendohet se éshté shkelur (shih
vendimet nr. 38, daté 02.12.2021; nr. 35, daté 01.11.2021; nr. 31, daté 04.10.2021 té Gjykatés
Kushtetuese).

20. Pérpara analizés sé kriterit té shterimit té mjeteve ligjore efektive né ¢éshtjen konkrete,
Gjykata vleréson té véré né dukje jurisprudencén e saj né lidhje me shqyrtimin e kérkesave pér
gjykimin brenda njé afati té arsyeshém.

21. Fillimisht, kérkesat pér gjykimin ose ekzekutimin e vendimit gjygésor brenda njé afati té
arsyeshém nuk jané pranuar pér shqyrtim nga Gjykata, me arsyetimin se nuk hynin né juridiksionin
kushtetues. Gjykata e ndryshoi jurisprudencén e saj né vitin 2006, pas vendimit té Gjykatés
Evropiane pér té Drejtat e Njeriut (GJEDNJ) né céshtjen Qufaj kundér Shqipérisé, daté 18.09.2004,
duke e konsideruar ekzekutimin e vendimeve brenda afatit té arsyeshém si pjesé té sé drejtés pér
proces té rregullt ligjor, t€ garantuar nga neni 42 i Kushtetutés dhe neni 6 i KEDNJ-sé (shih
vendimin nr. 6, daté 31.03.2006 té Gjykatés Kushtetuese). Né vijim, Gjykata, né bazé té neneve 42
dhe 131, pika 1, shkronja “f’, t¢ Kushtetutés, ka vlerésuar, gjithashtu, se mund té merren né
shqyrtim prej saj edhe kérkesat e individéve pér cenimin e sé drejtés pér njé gjykim brenda njé afati
té arsyeshém, pavarésisht se gjykimi pér mbrojtjen e té drejtave, lirive dhe interesave kushtetuese
dhe ligjore té tyre ende nuk ka pérfunduar né té gjitha shkallét e gjykimit né gjykatat e juridiksionit
té zakonshém (shih vendimin nr. 12, daté 05.03.2012 té Gjykatés Kushtetuese).

22. Me ndryshimet gé iu béné KPC-sé me ligjin nr. 38/2017 “Pér disa shtesa dhe ndryshime
né ligjin nr. 8116, daté 29.03.1996 “Kodi 1 Procedurés Civile 1 Republikés s€ Shqipéris€”, té
ndryshuar” (ligji nr. 38/2017), té cilat hyné né fugi né datén 05.11.2017, u pércaktua se cilat
konsiderohen afate té arsyeshme (neni 399/2), llojet e mjeteve pér t’u mbrojtur nga cenimi, Si
kérkesa pér pérshpejtimin e procedurave (neni 399/4), kérkesa pér démshpérblim dhe cfaré
konsiderohet shpérblim i drejté (neni 399/3), cila éshté gjykata kompetente pér shqyrtimin e
kérkesés (nenet 399/4 dhe 399/6), rregullat pér gjykimin e kérkesés (neni 399/7) deri tek marrja e
vendimit dhe zbatimi i tij (nenet 399/8 — 399/12). Pér rrjedhojé, ligji procedural ka parashikuar
mjete ligjore népérmjet té cilave individit i garantohet mbrojtja né rastet e cenimit té sé drejtés pér
gjykimin ose pér ekzekutimin e vendimit gjygésor brenda afatit té arsyeshém.

23. Duke iu referuar kétyre ndryshimeve ligjore, Gjykata ka vlerésuar se nuk mund té
investohej pér shqyrtimin e kérkesave pér konstatimin e cenimit té sé drejtés pér gjykim brenda
afatit té arsyeshém, duke arsyetuar se legjislacioni i brendshém parashikon tashmé mijete juridike gé
i ofrojné individit rezultate konkrete pér rivendosjen e késaj té drejte kushtetuese (shih vendimin nr.
3, daté 11.02.2021 té Gjykatés Kushtetuese). N¢é kété kuptim, individi duhet t’u drejtohet gjykatave

té zakonshme, né pérputhje me parashikimet e KPC-sé, dhe vetém pasi té keté shteruar garancité e
mbrojtjes gé i ofrohen nga juridiksioni i zakonshém gjygésor, ai mund té véré né lévizje gjykimin
kushtetues.

24. Pavarésisht késaj gasjeje, individét kané paraqitur sérish, drejtpérdrejt né Gjykaté,
kérkesa té késaj natyre, me pretendimin se mjeti ligjor gé duhet té shterojné, sipas dispozitave té
reja t&€ KPC-sgé, nuk éshté efektiv, si dhe duke parashtruar se edhe pse kané shteruar formalisht kété
mjet dhe kané kérkuar konstatimin e shkeljes dhe pérshpejtimin e procedurave né gjykatat e
zakonshme, nuk kané marré pérgjigje prej tyre. Nga shqyrtimi i kétyre rasteve, Gjykata, né analizé
té Kkriterit té shterimit t€ mjeteve juridike, ka pranuar se, né parim, mjetet e parashikuara nga nenet
399/1 e vijues té KPC-sé jané efektive, ndérsa né praktiké efektiviteti i tyre duhet shqyrtuar nén
dritén e rrethanave té ¢do rasti konkret. Né vecanti, pér kérkesén pér pérshpejtimin e procedurave,
Gjykata éshté shprehur se ky lloj mjeti éshté “efektiv’ nése arrin t€ pérshpejtojé vendimmarrjen e
gjykatés né fjalé (shih vendimet nr. 37, daté 05.11.2021; nr. 35, daté 01.11.2021; nr. 33, daté
01.11.2021 té Gjykatés Kushtetuese).

25. Né vlerésimin e efektivitetit né praktiké té kétij mjeti juridik, Gjykata analizon nése ai
éshté real, i drejtpérdrejté, konkret dhe i shpejté né kohé, pra gé ai nuk éshté njé mundési e térthorté
pér kérkuesin. Né kété kuptim, kur kérkesa pér pérshpejtimin e procedurave nuk i ka shérbyer
géllimit té saj - pérshpejtimit té procedurave ose parandalimit té tejzgjatjes sé paarsyeshme té
shqyrtimit té céshtjes, atéheré ky mjet juridik nuk ka qené efektiv né praktiké, pér rrjedhojé né kéto
raste Gjykata ka vlerésuar se kriteri i shterimit té mjetit juridik &shté pérmbushur (shih vendimet nr.
37, daté 05.11.2021; nr. 35, daté 01.11.2021; nr. 33, daté 01.11.2021 té Gjykatés Kushtetuese).

26. Né zhvillimin e késaj jurisprudence Gjykata ka mbajtur né konsideraté dy faktoré té
réndésishém. | pari lidhet me faktin se gjykatat e juridiksionit t& zakonshém nuk kané ende njé
géndrim té konsoliduar pér mjetet juridike té parashikuara nga KPC-ja, duke gené se rregullat
ligjore respektive jané relativisht té reja (shih vendimet nr. 37, daté 05.11.2021; nr. 35, daté
01.11.2021; nr. 33, daté 01.11.2021 té Gjykatés Kushtetuese). Ndérsa faktori i dyté ka té béjé me
géndrimin e GJEDNJ-sé, e cila &shté shprehur se né vlerésimin e efektivitetit t&¢ mjetit juridik gé
lidhet me vonesat procedurale éshté vendimtare té pércaktohet nése ka mundési qé kérkuesit t'i
sigurohet démshpérblim i drejtpérdrejté dhe i shpejté, né vend té mbrojtjes sé térthorté té té drejtave
té procesit té rregullt ligjor (shih Scordino kundér Italisé, 29 mars 2006, § 195; Sirmeli kundér
Gjermanisé, 8 gershor 2006, § 101).

27. Né rastin né shqyrtim Gjykata véren se, né ndryshim nga gjykimet e sipércituara,

kérkuesja formalisht i ka shteruar mjetet e ankimit, pasi Gjykata e Larté ka dhéné vendim pér

kérkesén e saj pér pérshpejtimin e procedurave. Konkretisht, Kolegji Administrativ i Gjykatés sé
Larté ka vendosur rrézimin e kérkesés, edhe pse ka konstatuar se ishte kaluar afati i shqyrtimit té
céshtjes né Gjykatén Administrative té Apelit (shih paragrafin 13 té vendimit té Gjykatés sé Larté).
Né thelb, Gjykata e Larté ka vlerésuar se mosveprimi i asaj gjykate nuk ka ndodhur pér shkage
subjektive dhe se nuk ka zvarritje t& géllimshme nga gjyqgtari relator, por, né kuptim té nenit 399/2,
té KPC-sé, gjykata e apelit ka gené né pamundési objektive pér té gjykuar ¢éshtjen brenda njé afati
té arsyeshém, pér shkak té ngarkesés, akumulimit té c¢éshtjeve dhe shkurtimit t€ numrit té
gjyqtaréve né sistem, pasoja kéto té reformés né drejtési (shih paragrafét 15 - 22 té vendimit té
Gjykatés sé Larté).

28. Lidhur me argumentin e pérdorur nga Gjykata e Larté si shkak objektiv gé shkarkon
gjykatat e zakonshme nga pérgjegjésia pér tejkalimin e afatit t€ arsyeshém pér shqyrtimin e
céshtjeve, Gjykata éshté shprehur se ndonése interpretimi rast pas rasti i ligjit, konkretisht nenit
399/2 té KPC-sé, i takon veté Gjykatés sé Larté, gasja pér t€ mos llogaritur efektet e reformés sé
drejtésisé né kohézgjatjen e pérgjithshme t€ procedurave nuk pérputhet me standardin e “afatit té
arsyeshém” té€ procesit t€ rregullt ligjor (shih vendimet nr. 37, daté 05.11.2021; nr. 35, daté
01.11.2021; nr. 33, daté 01.11.2021 té Gjykatés Kushtetuese). Né kéto kushte, Gjykata ¢mon se
kérkesa pér pérshpejtimin e procedurave né rastin e kérkueses e ka humbur géllimin e saj -
pérshpejtimin e procedurave ose parandalimin e tejzgjatjes sé paarsyeshme té shqyrtimit té céshtjes
nga Gjykata Administrative e Apelit. Pra, mjeti juridik “kérkesa pér pérshpejtimin e procedurave”,
gé kérkuesja ka pasur né dispozicion sipas dispozitave té KPC-sé, né rastin e saj nuk ka gené
efektiv, né kuptimin gé nuk ka gené real, i drejtpérdrejté, konkret dhe i shpejté né kohé.

29. Pér sa mé lart, ndonése formalisht kérkuesja i ka shteruar té gjitha mjetet juridike gé
parashikon ligji, Gjykata vleréson se nga ményra se si &shté trajtuar ky mjet nga Gjykata e Larté, ai
mbetet sérish njé mjet ankimi joefektiv. Né kété kuptim, i vetmi mjet né dispozicion té kérkueses
pér rivendosjen e sé drejtés sé cenuar éshté ankimi kushtetues individual, pér rrjedhojé né ¢éshtjen
konkrete pérmbushet kriteri i shterimit té€ mjeteve juridike.

30. Gjykata evidenton, gjithashtu, se né rastin konkret éshté véné né dyshim mundésia gé
kérkesa pér pérshpejtimin e procedurave ka pér t’tu pérgjigjur né€ shkallén e duhur nevojés pér té
garantuar té drejtén e individit pér gjykim brenda afatit té arsyeshém né raport me mundésité reale
té sistemit gjyqésor, pér shkak té volumit té larté té céshtjeve, si dhe burimeve njerézore dhe
infrastrukturore té tij né térési. Pér pasojé, éshté e réndésishme té theksohet se ¢éshtja konkrete, pér
shkak té vecantisé sé rrethanave té saj, bén pjesé né situatat pérjashtimore, pasi, si rregull, shqyrtimi

I kétyre lloj ¢éshtjesh dhe vlerésimi pérfundimtar né lidhje me kohézgjatjen e arsyeshme té gjykimit

Vendim i Gjykatés Kushtetuese Fage 9
Kérkuese: Dashmira Zaro



duhet t& béhet nga gjykatat e zakonshme, sipas kompetencés gé parashikon KPC-ja, né pérputhje
me parimin e subsidiaritetit.

31. Né vijim, Gjykata vleréson se kérkuesja legjitimohet edhe ratione temporis, pasi
vendimi 1 kundérshtuar i Gjykatés sé Larté mban datén 17.06.2021, kurse ankimi kushtetues
individual éshté paraqitur né Gjykaté né datén 30.08.2021, pra brenda afatit 4-mujor té parashikuar
nga neni 71/a, pika 1, shkronja “b”, 1 ligjit nr. 8577/2000.

32. Pér sa i takon legjitimimit ratione materiae, Gjykata ¢mon té evidentojé fillimisht se
kérkuesja né objektin e ankimit kushtetues, krahas pretendimit pér shqyrtimin e vonuar té ¢éshtjes
sé saj nga Gjykata Administrative e Apelit, ka kundérshtuar edhe vendimin e Gjykatés sé Larté pér
rrézimin e kérkesés pér pérshpejtim, me pretendimin se i ka cenuar té drejtén kushtetuese pér proces
té rregullt ligjor né aspektin e standardit té arsyetimit té vendimit gjyqgésor. Gjykata ka arsyetuar mé
lart se ményra se si ka vepruar Gjykata e Larté e ka béré kété lloj mjeti ankimi joefektiv né rastin e
kérkueses (shih paragrafét 28-29 té kétij vendimi). Pér rrjedhojé, ajo nuk do ta analizojé ve¢cmas
kété kérkim, por do ta konsiderojé até né funksion té pretendimit thelbésor té kérkueses pér cenimin
e sé drejtés pér gjykimin e ¢éshtjes nga Gjykata Administrative e Apelit brenda afatit té arsyeshém.
Né vijim, Gjykata ¢mon se éshté i pabazuar prapésimi i subjektit té interesuar, Avokaturés sé
Shtetit, se “kérkesa nuk pérbén aktualisht materie kushtetuese né kushtet kur pér céshtjen e
kérkueses jané shprehur Gjykata Administrative e Apelit dhe Gjykata e Larté”, pasi Ky pretendim u
referohet rrethanave té faktit gé lidhen me ecuriné e ankimit t& kérkueses pér shpalljen e
moskompetencés léndore (shih paragrafin 4 té kétij vendimi), ndérkohé gé objekt i ankimit
kushtetues individual éshté ecuria e gjykimit gé lidhet me kérkimin e padisé pér ndalimin e cenimit
té pronésisé dhe nxjerrjen e akteve administrative, gjykim i cili éshté duke u zhvilluar né Gjykatén
Administrative té Apelit. Si pérfundim, Gjykata vleréson se, né véshtrim té neneve 42 dhe 131,
pika 1, shkronja “f”, té Kushtetutés, pretendimi pér kohézgjatjen e paarsyeshme té procesit té
themelit pérfshihet né juridiksionin kushtetues, prandaj né vijim do té analizojé bazueshmériné e tij

né themel.

B. Pér themelin e pretendimeve
B.1. Pér shqyrtimin e ¢éshtjes brenda njé afati té arsyeshém
33. Kérkuesja pretendon se i éshté cenuar e drejta e gjykimit brenda njé afati té arsyeshém

nga Gjykata Administrative e Apelit, e garantuar nga neni 42 i Kushtetutés dhe neni 6 i KEDNJ-sé.

34. Subjekti i interesuar, Avokatura e Shtetit, ka prapésuar se kérkimi pér konstatimin e
shkeljes sé afatit té arsyeshém té gjykimit té céshtjes duhet té rrézohet, pasi vonesa ka ardhur si
rezultat i faktoréve objektivé.

35. Neni 42 i Kushtetutés parashikon, ndér té tjera, se prona nuk mund té cenohet pa njé
proces té rregullt ligjor dhe se kushdo, pér mbrojtjen e sé drejtés kushtetuese té pronés, ka té drejtén
e njé gjykimi té drejté dhe publik brenda njé afati té arsyeshém nga njé gjykaté e pavarur dhe e
paanshme e caktuar me ligj.

36. Sipas jurisprudencés sé Gjykatés, e drejta pér njé proces té rregullt ligjor, pjesé e té cilit
éshté edhe gjykimi brenda njé afati té arsyeshém, luan njé rol gendror né sistemin e mbrojtjes sé té
drejtave té njeriut. Nga ana tjetér, Gjykata ka vlerésuar se kohézgjatja e gjykimit normalisht
llogaritet nga momenti i fillimit t€ procesit gjygésor deri né momentin kur jepet vendimi. Te
kohézgjatja e pérgjithshme e gjykimit nuk pérjashtohen vonesat e shkaktuara nga zbatimi i reformés
né drejtési, sepse barra e kétyre vonesave nuk duhet té zhvendoset te palét ndérgjygése (shih
vendimin nr. 33, daté 01.11.2021 té Gjykatés Kushtetuese).

37. Duke iu kthyer ¢éshtjes konkrete, Gjykata konstaton se thelbi i mosmarréveshjes gé po
gjykohet nga Gjykata Administrative e Apelit lidhet me mbrojtjen e sé drejtés kushtetuese té
pronés, prandaj ai gjykim pérfshihet né fushén e zbatimit té nenit 42 té Kushtetutés. Ankimi i
kérkueses, gé ka véné né lévizje gjykimin né shkallé té dyté, éshté regjistruar né Gjykatén
Administrative té Apelit né datén 19.09.2017 dhe ndonése kané kaluar mé shumé se 4 vjet,
kérkuesja ende nuk ka njé vendimmarrje pér ¢éshtjen e saj.

38. Lidhur me afatet e gjykimit t¢ mosmarréveshjeve administrative, Gjykata sjell né
vémendje se neni 48 i ligjit nr. 49/2012 “Pér gjykatat administrative dhe gjykimin e
mosmarréveshjeve administrative”, té ndryshuar (ligji nr. 49/2012) parashikon se gjykata e apelit e
shqyrton ankimin brenda 30 ditéve nga data e ardhjes sé tij nga gjykata ku éshté paraqgitur. Ndérsa
KPC-ja, me ndryshimet e vitit 2017, né grupin e rregullave pér mjetet e ankimit pér konstatimin e
shkeljeve té gjykimit brenda afatit té arsyeshém, ka pércaktuar afatin 1-vjecar pér pérfundimin e
gjykimit administrativ né shkallé t& dyté (neni 399/2, pika 1, shkronja “a”), q¢ zgjatet edhe me 6
muaj té tjeré né rastin kur ¢éshtjet gjygésore jané ende né proces gjykimi né kohén e hyrjes né fuqi
té kétyre ndryshimeve (neni 109 i ligjit nr. 38/2017).

39. Duke konsideruar afatet ligjore né raport me kohézgjatjen e céshtjes sé kérkueses,
céshtje e cila ka gené né proces né kohén e hyrjes né fugi té ndryshimeve té KPC-sg, Gjykata
vleréson se prima facie gjykimi i ¢éshtjes konkrete né Gjykatén Administrative t& Apelit éshté

tejzgjatur, fakt gé pranohet edhe nga palét né proces. Konkretisht, kérkuesja pretendon se né

gjykimin e céshtjes sé saj nuk jané respektuar afatet ligjore, duke u zgjatur né ményré té
paarsyeshme dhe se, referuar jurisprudencés kushtetuese, vonesa nuk mund té justifikohet nga
numri i larté i ¢éshtjeve gé kané né shqyrtim gjykatat administrative. Ndérsa subjekti i interesuar,
Avokatura e Shtetit, éshté shprehur se ndonése ka tejzgjatje té gjykimit, Gjykata e Larté i ka dhéné
pérgjigje pretendimit té kérkueses, duke arsyetuar se vonesa éshté rrjedhojé e efekteve té reformés
né drejtési, gé pérbén njé problematiké gé tejkalon rastin konkret. Né kété situaté, pér té vlerésuar
nése kohézgjatja e gjykimit nga Gjykata Administrative e Apelit &shté e paarsyeshme, pra nése
kérkueses i éshté cenuar e drejta kushtetuese e procesit té rregullt né kété aspekt, Gjykata do té
analizojé rrethanat e vecanta té céshtjes konkrete dhe kriteret e vendosura nga jurisprudenca
kushtetuese gé lidhen me: (i) sjelljen e kérkueses; (ii) kompleksitetin e ¢éshtjes; (iii) si dhe sjelljen e
autoriteteve (shih vendimet nr. 33, daté 01.11.2021; nr. 16, daté 16.03.2021; nr. 76, daté
04.12.2017 té Gjykatés Kushtetuese).

i.  Sjellja e kérkueses

40. Gjykata né jurisprudencén e saj éshté shprehur se vlerésimi i sjelljes sé kérkuesit éshté
element pércaktues i kohézgjatjes sé arsyeshme té gjykimit, duke analizuar rrethanat nése kérkuesi
ka vepruar né pérputhje me té drejtat procedurale, duke shfaqur ose jo interes té vazhdueshém pér
gjykimin e céshtjes brenda njé afati sa mé té pérshtatshém pér té dhe nése ai éshté béré shkak ose ka
shkaktuar vonesa né kété drejtim (shih vendimet nr. 35, daté 01.11.2021; nr. 33, daté 01.11.2021;
nr. 69, daté 17.11.2015 té Gjykatés Kushtetuese).

41. Duke iu kthyer c¢éshtjes né shqyrtim, Gjykata konstaton se kérkuesja ka vepruar né
pérputhje me té drejtat procedurale dhe nuk rezulton té jeté béré shkak ose té keté shkaktuar vonesa
né gjykimin e céshtjes. Né ményré té pandérpreré ajo éshté interesuar pér ¢éshtjen, duke kérkuar
edhe pérshpejtimin e gjykimit. Késhtu, né datén 20.07.2018 (rreth njé vit pas paraqgitjes sé ankimit),
kérkuesja i éshté drejtuar kryetarit té Gjykatés Administrative té Apelit dhe relatores sé ¢éshtjes me
kérkesé administrative pér pérshpejtimin e shgyrtimit té ankimit. Pasi nuk ka marré pérgjigje prej
tyre, né datén 20.08.2018 i éshté drejtuar Gjykatés sé Larté me kérkesé pér pérshpejtimin e
procedurave.

42. Né pérfundim, Gjykata ¢mon se né rastin konkret sjellja e kérkueses nuk éshté béré

shkak pér tejzgjatjen e gjykimit té ¢éshtjes sé saj.

ii.  Kompleksiteti i ¢céshtjes

43. Gjykata ka theksuar se né vlerésimin e kompleksitetit té ¢éshtjes marrin réndési té gjitha
aspektet e saj, pérfshiré objektin, faktet e kundérshtuara, volumin dhe natyrén e provave, llojin dhe
ndérthurjen e ligjeve té zbatueshme, si dhe numrin e paléve pjesémarrése né proces. Kohézgjatja e
konsiderueshme e gjykimit mund té justifikohet nga kompleksiteti i ¢céshtjes, sepse balancohet nga
parimi i administrimit té pérshtatshém té drejtésisé (shih vendimet nr. 35, daté 01.11.2021; nr. 33,
daté 01.11.2021; nr. 16, daté 16.03.2021 té Gjykatés Kushtetuese).

44. Nga shqyrtimi i dosjes gjygésore konstatohet se ¢éshtja ka natyré administrative, me
katér kérkime né objektin e padisé qé pérfshijné zbatimin jo vetém té rregullave gjygésore
procedurale té ligjit nr. 49/2012, por edhe zbatimin e ndérthurur t€ njé numri té konsiderueshém
ligjesh gé lidhen me té drejtat e pronésisé, ményrat e fitimit té saj, shpronésimin dhe detyrat e disa
organeve shtetérore. Gjithashtu, Gjykata véren se gjykimi né shkallé té paré éshté zhvilluar né
seancé gjyqésore publike, né bazé té provave shkresore dhe se, krahas kérkueses, né gjykim jané
thirrur palé ndérgjyqése té paditura: bashkia Gjirokastér, Ministria e Zhvillimit Urban, Agjencia e
Planifikimit té Territorit dhe ZVRPP-ja Gjirokastér. Né gjykatén e shkallés sé paré céshtja e
kérkueses éshté regjistruar né datén 10.05.2017 dhe pas dy muajve, né datén 18.07.2017 ajo ka
vendosur, ndér té tjera, gé kérkuesja té pajiset me certifikatén e pronésisé pér pronén e mbetur nga
shpronésimi népérmjet VKM-sé nr. 322/2015. Palét ndérgjygése nuk jané ankuar pér kété
disponim, i cili nuk mund té ekzekutohet pér sa kohé gé ¢éshtja e kérkueses vijon pa vendimmarrje
né gjykatén e shkallés sé dyté lidhur me kérkimin tjetér té saj pér ndalimin e cenimit t& pronésisé
dhe nxjerrjen e akteve administrative.

45. Gjykata Administrative e Apelit éshté véné né lévizje mbi ankimin e kérkueses, né
cilésiné e palés paditése, e cila ka kérkuar ndryshimin e vendimit gjygésor té shkallés sé paré, me
géllim detyrimin e institucioneve shtetérore gé té ndalojné cenimin e tagrave té pronésisé dhe té
nxjerrin aktet administrative pér zgjidhjen e pasojave. Pas regjistrimit té c¢éshtjes, Gjykata
Administrative e Apelit ka caktuar gjyqtaren relatore me short dhe nuk ka kryer veprime té tjera
procedurale, si njoftimi i paléve pér paragitjen e parashtrimeve shtesé, caktimi i seancés ose marrja
e provave.

46. Duke iu referuar aspekteve té& mésipérme, Gjykata cmon se ¢éshtja e kérkueses paragitet
komplekse, por jo né masén gé té justifikojé vonesén e gjykimit né shkallé té dyté pér mé shumé se

4 vjet.

iii. Sjellja e autoriteteve

47. Gjykata ka theksuar se neni 42 i Kushtetutés vendos detyrimin pér organizimin e
sistemit ligjor né ményré té tillé gé gjykatat té plotésojné kérkesat e standardeve pér njé proces té
rregull ligjor, pérfshiré kétu edhe até té gjykimit brenda afatit t& arsyeshém (shih vendimet nr. 42,
daté 25.05.2017; nr. 22, daté 20.03.2017; nr. 12, daté 05.03.2012 té Gjykatés Kushtetuese). Né
pérmbushje té detyrimeve té nenit 42 té Kushtetutés, gjykatat kané pér detyré té sigurojné qé té
gjitha subjektet gé marrin pjesé né proces té sillen né ményré qé té evitojné ¢do vonesé té
panevojshme (shih vendimet nr. 33, daté 01.11.2021; nr. 16, daté 16.03.2021; nr. 76, daté
04.12.2017 té Gjykatés Kushtetuese).

48. Duke iu referuar rrethanave té céshtjes konkrete, Gjykata véren se gjykimi administrativ
i ankimit té kérkueses vazhdon prej mé shumé se 4 vjetésh pa vendimmarrje né shkallé té dyté,
ndonése ligjvénési i ka pércaktuar gjykimet administrative si té shpejta, duke parashikuar afate té
shkurtra procedurale né ligjin nr. 49/2012 (shih paragrafin 38 té kétij vendimi). Kohézgjatja e
gjykimit administrativ ka sjellé vonesa edhe né ekzekutimin e kérkimit té pranuar gjygésisht, té
paankimuar nga palét ndérgjygése, pér pasojé kérkuesja éshté véné né pamundési pér té ushtruar
lirisht t& drejtén e pronés, té fituar nga zbatimi i ligjit pér kthimin dhe kompensimin e pronave pér
pjesén e pasurisé sé saj té mbetur pas shpronésimit prej vitit 2015.

49. Kérkuesja ka parashtruar se Gjykata e Larté e ka mbéshtetur arsyetimin e vonesés sé
gjykimit té céshtjes, ndér té tjera, me ngarkesén e gjykatave, por qé sipas jurisprudencés sé
Gjykatés kjo nuk mund té justifikojé cenimin e sé drejtés kushtetuese té saj. Ndérsa subjekti i
interesuar ka prapésuar se vonesa né gjykimin e céshtjes sé kérkueses lidhet me ngarkesén e
gjykatave pér shkak té reformimit té sistemit té drejtésisé, qé éshté njé faktor gé duhet marré né
konsideraté nga Gjykata, ashtu si¢ éshté vlerésuar edhe nga Gjykata e Larté.

50. Pér sa i takon kétij argumenti, Gjykata e Larté, né vendimin pér rrézimin e kérkesés pér
pérshpejtimin e procedurave té kérkueses, ka vlerésuar se ndonése ka “vonesé té gjaté”, ajo nuk
pérbén “zvarritje t€ géllimshme té shqyrtimit t€ c¢éshtjes nga gjyqtari relator né Gjykatén
Administrative té Apelit”. Né arsyetimin e vendimit té saj, Gjykata e Larté ka interpretuar konceptin
“pamundési objektive” té nenit 399/2 té KPC-sé&, duke pérfshiré né té gjendjen e sistemit té
drejtésisé pér shkak té reformimit té tij, gé ka shkaktuar uljen e numrit té gjyqtaréve dhe rritjen e
ngarkesés sé punés né gjykata dhe ka konkluduar se vonesat pér shkak té reformés nuk duhet té
llogariten né kohézgjatjen e gjykimit (shih paragrafét 16, 20 dhe 22 té vendimit té Gjykatés sé
Larté).

51. Gjykata rithekson se interpretimi i ligjit dhe zbatimi i tij né ¢éshtjet konkrete, si dhe

vlerésimi i fakteve dhe rrethanave jané céshtje gé ndajné juridiksionin e gjykatave té zakonshme

nga juridiksioni kushtetues (shih vendimet nr. 5, daté 01.03.2018; nr. 23, daté 20.04.2016; nr. 62,
daté 23.09.2015 té Gjykatés Kushtetuese). Megjithaté, Gjykata ndérhyn né ato raste kur gjykatat e
juridiksionit té zakonshém, pérmes interpretimit dhe zbatimit té ligjit né njé ¢éshtje konkrete kané
cenuar té drejtat kushtetuese té paléve. Né kéto raste, Gjykata nuk bén rivlerésimin e fakteve e té
rrethanave, por njé vlerésim té natyrés kushtetuese, té dallueshém nga ai i gjykatave té juridiksionit
té zakonshém (shih vendimet nr. 3, daté 23.02.2016; nr. 62, daté 23.09.2015; nr. 16, daté
19.04.2013 té Gjykatés Kushtetuese).

52. Pér sa mé lart, ndonése sipas nenit 141 té Kushtetutés Gjykata e Larté ka né
kompetencén e saj interpretimin e ligjit, Gjykata ¢mon se duhet analizuar nése né interpretimin gé
ajo i ka béré nenit 399/2 té KPC-sé dhe zbatimin e tij né c¢éshtjen konkrete ka mbajtur né
konsideraté standardet kushtetuese té procesit té rregullt ligjor, né aspektin e gjykimit brenda afatit
té arsyeshém. Né kété kontekst, Gjykata thekson se ligjvénési né miratimin e neneve 399/1 e vijues
té KPC-sé ka synuar krijimin e njé mijeti juridik efektiv pér t’i garantuar individit t& drejtén
kushtetuese té procesit té rregullt ligjor, duke i dhéné njé rol specifik gjykatave té juridiksionit té
zakonshém dhe né veganti Gjykatés sé Larté, gé pérmes shqyrtimit té kérkesave pér pérshpejtim té
parandalojné shkeljet kushtetuese né zbatim té parimit té subsidiaritetit, pasi, si¢ éshté pohuar né
jurisprudencén kushtetuese, kontrolli i respektimit té standardeve kushtetuese éshté, né radhé té
paré, funksion i gjykatave té zakonshme (shih vendimet nr. 38, daté 02.12.2021; nr. 13, daté
09.03.2021; nr. 11, daté 16.04.2018 té Gjykatés Kushtetuese).

53. Né vijim, Gjykata evidenton se argumenti kryesor gé géndron né thelb té interpretimit
ligjor t& Gjykatés sé& Larté pér “pamundésiné objektive” lidhet me ngarkesén e gjykatave, i cili nuk
éshté argument kushtetues gé mund té justifikojé kohézgjatjen e paarsyeshme té gjykimit. Pa
mohuar nevojén, réndésiné dhe pérfitimet gé sjellin reformat né sektorin e drejtésisé, Gjykata
rithekson se ligjvénési ka pér detyré té marré masat dhe té gjejé mjetet e duhura pér ndryshimin e
gjendjes faktike, me géllim qgé ligjet té zbatohen dhe gjykatat e té gjitha niveleve té funksionojné
normalisht. Né kété drejtim, akumulimi i pérkohshém i c¢éshtjeve nuk e ngarkon shtetin me
pérgjegjési, me kusht gé ky i fundit té keté ndérmarré veprime t€ menjéhershme gé synojné
pérmirésimin e situatés dhe zgjidhjen e saj. Pavarésisht se ka disa metoda gé mund té zbatohen nga
veté gjykatat pér té nxitur pérkohésisht pérshpejtimin e gjykimit té ¢éshtjeve, nése edhe masa té tilla
nuk rezultojné efektive dhe tejzgjatja e procedurave kthehet né problem té organizimit strukturor,
atéheré shteti duhet té ndérhyjé me miratimin e masave mé efektive dhe té organizojé sistemin

gjyqésor, né ményré gé té garantohet e drejta pér t€ marré njé vendim pérfundimtar brenda njé afati

Vendim i Gjykatés Kushtetuese Fage 15
Kérkuese: Dashmira Zaro



té arsyeshém (shih vendimet nr. 37, daté 05.11.2021; nr. 35, daté 01.11.2021; nr. 33, daté
01.11.2021 té Gjykatés Kushtetuese).

54. Duke analizuar gjendjen e Gjykatés Administrative té Apelit, Gjykata véren se né datén
19.09.2017, kur céshtja e kérkueses éshté regjistruar, reforma kishte filluar té zbatohej dhe prané
asaj gjykate ishin regjistruar 10776 ¢éshtje né pritje pér t’u shqyrtuar nga trembédhjeté gjyqtaré qé
ushtronin detyrén né té. Né datén 15.12.2021, teksa reforma éshté ende né proces zbatimi dhe
céshtja e kérkueses vijon pa vendimmarrje, numri i gjyqtaréve té Gjykatés Administrative té Apelit
éshté ulur né pesé dhe ngarkesa e ¢éshtjeve éshté nga 2049 ¢éshtje né 3707 céshtje pér ¢do gjyqtar,
duke shtuar edhe 3160 céshtje té regjistruara né pritje té rishpérndarjes pér kéta pesé gjyqtaré me
ané té shortit. Edhe volumi i punés sé gjyqtares relatore, qé i éshté caktuar pér shqyrtim céshtja e
kérkueses, éshté rritur, pasi né datén 19.09.2017 asaj i ishin caktuar 1443 ¢éshtje, ndérsa né datén
15.12.2021 ngarkesa e saj ka shkuar né 3707 céshtje. Céshtjet gjygésore jané véné né lévizje sipas
radhés kohore dhe po shqgyrtohen ato té regjistruara né periudhén shtator 2016 - shkurt 2017,
ndérkohé qé céshtja e kérkueses éshté regjistruar né shtator té 2017-és.

55. Ngarkesa e larté e punés pranohet edhe nga Késhilli i Larté Gjygésor (KLGJ), i cili &shté
organi kushtetues gé sipas nenit 147, pika 1, té Kushtetutés ka pérgjegjésiné pér té siguruar jo
vetém pavarésiné dhe pérgjegjshmériné e pushtetit gjygésor, por edhe mbarévajtjen e tij. Késhtu,
KLGJ-ja ka raportuar se né vitin 2020 Gjykata Administrative e Apelit paraget njé nivel té ulét té
eficiencés né drejtim té rritjes sé céshtjeve té prapambetura dhe zgjatjes sé afateve kohore, me
tregues té tillé si: i) rendimenti mesatar i likuidimit té céshtjeve pér gjygtar éshté ulur me 61% né
vitin 2020 krahasuar me njé vit mé paré; ii) norma e likuidimit té ¢éshtjeve éshté ulur nga 86% né
vitin 2019, né 37% né vitin 2020; iii) koha mesatare e nevojshme deri né zgjidhjen e njé ¢éshtjeje
éshté rritur nga 1171 dité né 4020 dité (shih “Raporti mbi gjendjen e sistemit gjyqésor dhe
veprimtariné e Késhillit té Larté Gjygésor pér vitin 2020”, i miratuar me vendimin nr. 176, daté
29.04.2021, faget 11 dhe 87). Nga ana tjetér, Gjykata konstaton se pavarésisht masave té
planifikuara nga KLGJ-ja, té shprehura edhe né planin e veprimit janar 2019 — dhjetor 2020 pér
reduktimin e ¢éshtjeve té mbartura né gjykatat e té gjitha niveleve pérmes hartimit té planeve té
veprimit (shih objektivin nr. 1.5 dhe aktivitetet e planifikuara né synimin nr. I “Pérshpejtimi i
reformés sé pushtetit gjygésor dhe akordimit té burimeve”, né Planin e Veprimit té KLGJ-Sé pér
sistemin gjygésor 2019 — 2020), ende mungojné treguesit pér pérmirésimin e gjendjes né Gjykatén
Administrative té Apelit, pér rrjedhojé kéto masa duket se nuk kané dhéné efektet e duhura né rastin
e ¢céshtjes sé kérkueses.

56. Duke i analizuar treguesit e mésipérm, Gjykata ¢mon se vonesa né gjykimin e ¢éshtjes
sé kérkueses éshté pasojé e ngarkesés sé larté né Gjykatén Administrative t€ Apelit dhe ngarkesés
sé larté té punés sé gjyqtares relatore, e shkaktuar nga ulja e numrit té gjygtaréve pér shkak té
zbatimit té procesit té rivlerésimit kalimtar, pjesé e reformés né drejtési. Gjykata, né bazé té
standardeve té pérmendura né paragrafin 53 té kétij vendimi, duke mbajtur né konsideraté faktin se
kjo lloj ngarkese pune éshté duke zgjatur disa vite, se numri i gjygtaréve vijon né rénie dhe se
metodat e identifikuara nga veté gjykatat dhe KLGJ-ja nuk po i japin zgjidhje ngarkesés sé punés,
vleréson se sjellja e autoriteteve shtetérore, né vecanti e atyre gé miratojné ligjet dhe politikat e
sistemit té drejtésisé, nuk ka gené né nivelin e duhur té efikasitetit, duke i shkaktuar kérkueses
vonese té paarsyeshme né gjykimin e ¢éshtjes sé saj.

57. Gjykata thekson se gjykimi pértej afatit té arsyeshém, bazuar vetém né faktin se shteti ka
déshtuar té marré masa efikase, gé efektet e zbatimit té reformés né drejtési jané té pérkohshme dhe
gé gjykatat té plotésohen me personel dhe té organizohen né kohén e duhur dhe sipas standardeve
kushtetuese, nuk mund té pérligjé cenimin e té drejtave kushtetuese té individéve. Pér mé tepér,
mbingarkesa né gjykata éshté njé situaté e njohur dhe e zgjatur né kohé, e cila nuk varet nga
kérkuesja, por vetém nga pérgjegjésit e administrimit té sistemit té drejtésisé, detyra e té ciléve
éshté té krijojné njé sistem gjygésor efikas dhe té pajisur me personel, né ményré gé t’i pérgjigjet
mé sé miri kérkesave té shtetit té sé drejtés, ku pérfshihet edhe pérfundimi i proceseve gjygésore né
pérputhje me standardet qé imponon e drejta pér proces té rregullt, ndérkohé qé ky detyrim
kushtetues prej tyre nuk rezulton té jeté respektuar.

58. Neé pérfundim, Gjykata vleréson se né rastin konkret éshté cenuar e drejta e kérkueses pér
proces té rregullt ligjor, si rezultat i mosgjykimit té ¢éshtjes né Gjykatén Administrative té Apelit
brenda afatit té arsyeshém. Gjykata vleréson, gjithashtu, se vlerésimi i kryer nga Gjykata e Larté
nuk éshté né pérputhje me Kushtetutén, pér rrjedhojé vendimi i saj pér rrézimin e kérkesés pér
pérshpejtimin e procedurave duhet té shfugizohet dhe gjykimi i ankimit té kérkueses nga Gjykata
Administrative e Apelit duhet té pérshpejtohet. Pér kété géllim, bazuar né nenin 81, pika 3, té ligjit
nr. 8577/2000, Gjykata ¢mon té caktojé afatin 6-mujor brenda té cilit duhet té veprojé Gjykata
Administrative e Apelit. Né vlerésimin e Gjykatés ky afat konsiderohet i arsyeshém né raport me té
drejtén kushtetuese té kérkueses, por, gjithashtu, u pérgjigjet kushteve dhe mundésive aktuale té
Gjykatés Administrative té Apelit, e cila éshté duke shqyrtuar ¢éshtjet e regjistruara né periudhén
shtator 2016 — shkurt 2017.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 131, pika 1,
shkronja “t” dhe 134, pika 1, shkronja “i”, t& Kushtetutés, si dhe neneve 71 dhe 72 t& ligjit nr. 8577,
daté 10.02.2000 “Pér organizimin dhe funksionimin e Gjykatés Kushtetuese té Republikés sé

Shqipérisé”, t€ ndryshuar, me shumicé votash,

VENDOSI:
1. Pranimin e kérkesés.
2. Konstatimin e cenimit té sé drejtés pér gjykim brenda njé afati té arsyeshém.
3. Shfugizimin e vendimit nr. 2/5/2, daté 17.06.2021 té Kolegjit Administrativ té Gjykatés
té Larteé.
4. Detyrimin e Gjykatés Administrative té Apelit pér té gjykuar ¢éshtjen brenda 6 muajve
nga data e hyrjes né fuqi té kétij vendimi.
Ky vendim éshté pérfundimtar, i formés sé preré dhe hyn né fugi ditén e botimit né Fletoren
Zyrtare.
Marré mé 17.02.2022
Shpallur mé 15.03.2022

MENDIM PAKICE

1. Pér arsye se nuk ndaj té njéjtin géndrim me shumicén pér pérfundimin e arritur né kété
céshtje né lidhje me pretendimin e kérkueses pér cenimin e standardit té gjykimit brenda afatit té
arsyeshém, e ¢moj té réndésishme té shprehem me mendim pakice.

2. Shumica ka arsyetuar se né rastin e kérkueses ka pasur shkelje té procesit té rregullt
ligjor, si rezultat i mosgjykimit té céshtjes sé saj brenda njé afati t& arsyeshém nga Gjykata
Administrative e Apelit. Sipas saj, né céshtjen né shqyrtim ka pasur tejzgjatje té procedurave
gjyqésore, e cila, sé pari, nuk i atribuohet kérkueses, gé ka vepruar né pérputhje me té drejtat dhe
detyrimet procedurale dhe nuk rezulton té jeté béré pengesé pér vonesa, sé dyti, ¢éshtja paragitet
komplekse, por jo né masén gé té justifikojé vonesén e gjykimit né shkallé té dyté mé shumé se 4
vjet, dhe, sé treti, sjellja e autoriteteve shtetérore, né vecanti e atyre gé miratojné ligjet dhe politikat
e sistemit té drejtésisé nuk ka gené né nivelin e duhur té efikasitetit, duke i shkaktuar kérkueses
vonese té paarsyeshme né gjykimin e ¢éshtjes sé saj. Né pérfundim, shumica ka vlerésuar té bazuar
dhe ka pranuar pretendimet e kérkueses pér sa i pérket sjelljes sé autoriteteve, duke arsyetuar se
veprimet dhe mosveprimet e tyre kané shkaktuar tejzgjatjen e afatit té arsyeshém né rastin e saj.

3. Konkretisht, shumica shprehet: “Duke i analizuar treguesit e mésipérm, Gjykata ¢gmon se
vonesa né gjykimin e céshtjes sé kérkueses é&shté pasojé e ngarkesés sé larté né Gjykatén
Administrative té Apelit dhe e ngarkesés sé larté té punés sé gjyqtares relatore, e shkaktuar nga ulja
e numrit té gjyqtaréve pér shkak té zbatimit té procesit té rivlerésimit kalimtar, pjesé e reformés né
drejtési. Gjykata, duke mbajtur né konsideraté faktin se kjo lloj ngarkese pune po zgjat me vite, se
numri i gjyqgtaréve vijon né rénie dhe se metodat e identifikuara nga veté gjykatat dhe KLGJ-ja nuk
po i japin zgjidhje ngarkesés sé punés, vleréson se sjellja e autoriteteve shtetérore, né vecanti e atyre
gé miratojné ligjet dhe politikat e sistemit té drejtésisé, nuk ka qgené né nivelin e duhur té
efikasitetit, duke i shkaktuar kérkueses vonesé té paarsyeshme né gjykimin e ¢éshtjes sé saj.
Gjykata thekson se gjykimi pértej afatit té arsyeshém, bazuar vetém né faktin se shteti ka déshtuar
té marré masa efikase, qé efektet e zbatimit té reformés né drejtési jané té pérkohshme dhe gé
gjykatat té plotésohen me personel dhe té& organizohen né kohén e duhur e sipas standardeve
kushtetuese, nuk mund té pérligjé cenimin e té drejtave kushtetuese té individéve. Pér mé tepér,
mbingarkesa né gjykata éshté njé situaté e njohur dhe e zgjatur né kohé, e cila nuk varet nga
kérkuesja, por vetém nga pérgjegjésit e administrimit té sistemit té drejtésisé, detyra e té ciléve
éshté qé té krijojné njé sistem gjyqésor efikas dhe t€ pajisur me personel, né ményré qé t’'u
pérgjigjet mé sé miri kérkesave té shtetit té sé drejtés, ku pérfshihet edhe pérfundimi i proceseve

gjyqgésore né pérputhje me standardet gé imponon e drejta pér proces té rregullt, ndérkohé gé ky
detyrim kushtetues prej tyre nuk rezulton té jeté respektuar (shih paragrafét 56 dhe 57 té vendimit).

4. Lidhur me ké&té céshtje, né parim kam q@éndrim ndryshe se cilat jané Kriteret e
kohézgjatjes sé paarsyeshme té procesit gjygésor dhe si jané analizuar ato, e pér rrjedhojé se si jané
zbatuar né rastin konkret, té cilat do t’i parashtroj né vijim.

5. N& vlerésimin tim, shumica nuk ka respektuar standardet e Gjykatés Kushtetuese pér sa
u pérket kritereve té kohézgjatjes sé arsyeshme té proceseve gjygésore. Kjo Gjykaté, né
jurisprudencén e saj, rishtazi, pas hyrjes né fuqi té dispozitave pér kohézgjatjen e arsyeshme té
proceseve gjygésore, parashikuar né nenet 399 e vijim té KPC-sé, ka mbajtur géndrimin se disa
kategori céshtjesh, pér shkak té natyrés sé tyre, kérkojné pérshpejtim té posacém gjykimi (shih
vendimet nr. 35, daté 01.11.2021; nr. 34, daté 01.11.2021; nr. 33, daté 01.11.2021 té Gjykatés
Kushtetuese). Konkretisht, né kéto vendime, krahas kriterit vlerésues té sjelljes sé kérkuesit,
Gjykata afirmoi si kriter veganérisht té réndésishém “interesin e larté té kérkuesit dhe rrezikun qé
passjell tejzgjatja e procedurave pér t&”. N& kéto ¢éshtje, sjellja e kérkuesit u analizua bashké me
interesin e kérkuesit dhe ¢faré ai rrezikonte nga tejzgjatja (shih paragrafin 60 “Sjellja/interesi pér
kérkuesen dhe rrezikun qé passjell tejzgjatja e procedurave pér té” té vendimit nr. 33, daté
01.11.2021, si dhe paragrafin 49 té vendimit nr. 35, daté 01.11.2021 té Gjykatés Kushtetuese). Njé
nga céshtjet e trajtuara nga Gjykata né kéto vendimmarrje kishte si kérkues njé pensionist, ndérsa
céshtja kishte té bénte me pension plegérie (shih paragrafin 51 té vendimit nr. 35, daté 01.11.2021
té Gjykatés Kushtetuese). Gjykata e vlerésoi ¢éshtjen me kujdes té posacém dhe rigorozitet, duke
pranuar pretendimet e parashtruara nga kérkuesi, si dhe detyroi Gjykatén e Larté gé brenda 6
muajve nga data e hyrjes né fuqi té vendimit té saj té gjykonte ¢éshtjen e tij.

6. Vendimet e cituara pérbéjné jurisprudencé kushtetuese dhe vendosin standarde edhe pér
veprimtarin€ e gjyqésorit t€ zakonshém. Kjo “doktriné kushtetuese zyrtare” né lidhje me
kohézgjatjen e paarsyeshme té proceseve u pa nén dritén e standardeve t&¢ GJEDNJ-sé né ¢éshtjen
Bara dhe Kola k. Shqipérisé, vendim i datés 12.10.2021 (shih vendimin nr. 35, daté 01.11.2021 té
Gjykatés Kushtetuese), ndaj dhe kriteret u riinterpretuan né ményreé té tillé, nga kjo Gjykaté, qé edhe
pse situata e reformés né drejtési ka sjellé efekte té ngarkesés dhe akumulimit té céshtjeve tej
parashikimit, té ruhet sistemi i vlerave té sanksionuara né Kushtetuté, pérmes forcimit té garancive
mbrojtése té epérsisé sé saj né sistemin juridik, si dhe té garancive té té drejtave dhe lirive té
individit né pérputhje me standardet ndérkombétare té pranuara pérgjithésisht.

7. Ky kriter, pra “interesi 1 kérkuesit dhe rreziku g€ passjell tejzgjatja e procedurave pér

t&”, pérbén njé aspekt t€ réndésishém té vlerésimit t&€ kohézgjatjes s€ arsyeshme t€ gjykimit, ¢ka

éshté pranuar edhe nga kjo Gjykaté gé pérpara ndryshimeve kushtetuese dhe ligjore té vitit 2016,
kur ajo kontrollonte standardet e kohézgjatjes sé paarsyeshme dhe vetém konstatonte shkeljen
pérmes vendimeve deklarative né kété aspekt té procesit (shih vendimet nr. 14, daté 10.03.2016,
paragrafét 10 dhe 14; nr. 76, daté 04.12.2017, paragrafi 19, té Gjykatés Kushtetuese). Po ashtu,
edhe né vendime té fazés tranzitore, ku kjo Gjykaté vazhdonte vetém té konstatonte shkeljen, si
pasojé e mosgjykimit té céshtjes brenda afatit té arsyeshém, ajo ka theksuar se arsyeshméria e
zgjatjes sé procesit duhet té vlerésohet sipas rrethanave té vecanta té ¢éshtjes, duke pasur parasysh
sidomos sjelljen e kérkuesit dhe rrezikun qé passjell pér té kjo tejzgjatje e afateve té gjykimit,
kompleksitetin e ¢éshtjes, si dhe sjelljen e autoriteteve (shih vendimin nr. 16, daté 16.03.2021 té
Gjykatés Kushtetuese, paragrafi 24).

8. Pér rrjedhojé, bazuar né sa mé lart, vlerésoj se kriteri pércaktues dhe i domosdoshém qé
duhet t€ merret né konsideraté nga Gjykata né ¢éshtjet né¢ diskutim, €shté “interesi 1 larté 1 kérkuesit,

si dhe rreziku qé passjell tejzgjatja e procedurave pér té”, pasi vetém ky kriter mund té béjé dallimin,

né situatén konkrete té ngarkesés, mes nevojés pér té zgjidhur té gjitha céshtjet sipas afateve té
arsyeshme, né zbatim té nenit 399 e vijues té KPC-sé, dhe mundésisé e kapaciteteve aktuale té
gjyqésorit pér té respektuar kété standard.

9. Duke analizuar rastin konkret, edhe pse nga shumica pranohet se: “Volumi i punés sé
gjyqgtares relatore, gé i éshté caktuar pér shqyrtim céshtja e kérkueses, éshté rritur, pasi né datén
19.09.2017 asaj i ishin caktuar 1443 ¢éshtje, ndérsa né datén 15.12.2021, ngarkesa e saj ka shkuar
né 3707 ¢éshtje” (shih paragrafin 54 té vendimit), pérséri ajo ka vlerésuar se né rastin konkret éshté
cenuar e drejta e kérkueses pér proces té rregullt ligjor, si rezultat i mosgjykimit té€ céshtjes né
Gjykatén Administrative té Apelit brenda afatit té arsyeshém, dhe se kjo gjykaté brenda 6 muajve
duhet té shqyrtojé céshtjen, pasi ky afat u pérgjigjet kushteve dhe mundésive aktuale té Gjykatés
Administrative té Apelit, (relatores), e cila &shté duke shgyrtuar ¢éshtjet e regjistruara né periudhén
shtator 2016 — shkurt 2017 (shih paragrafin 58 té vendimit). Nga ana tjetér, nga rrethanat rezulton
se né datén 20.07.2018 kérkuesja i éshté drejtuar me shkrim relatores sé ¢éshtjes dhe kryetarit té
Gjykatés Administrative té Apelit, duke kérkuar pérshpejtimin e gjykimit té ankimit dhe nuk ka
marré pérgjigje (shih paragrafét 6 dhe 7 té vendimit).

10. Pér sa mé lart, duke mos iu pérmbajtur kritereve kushtetuese té véna prej saj me
jurisprudencén ndér vite (2006 - 2016) dhe gé prezumohet kané gjetur pasqyrim edhe né kuadrin
ligjor e nénligjor, t¢ miratuar mé pas, shumica ka ndérhyré né kompetencat e gjykatave té
juridiksionit té zakonshém, né rastin konkret né kalendarin e shqyrtimit té ¢éshtjeve nga relatorja, i

cili merr parasysh edhe gjendjen aktuale té ngarkesés sé gjyqésorit, duke ndryshuar késhtu kriteret

Vendim i Gjykatés Kushtetuese Fage 21
Kérkuese: Dashmira Zaro



pér prioritizimin e ¢éshtjeve pér shqyrtim para kétyre gjykatave (shih pér mé tepér nenin 1, pika 2,
té ligjit nr. 49/2012; nenin 460, pika 3, t&é KPC-sé, si dhe vendimin nr. 78, daté 30.05.2019 “Pér
kalendarin e shqyrtimit té céshtjeve né Gjykatén e Apelit” té Késhillit té Larté Gjygésor).

11. Ndérkohé, tek kriteri “sjellja e kérkuesit”, sikundér theksova edhe mé lart, shumica as
nuk e ka vendosur si kriter mé vete interesin e kérkueses dhe pasojat e tejzgjatjes, pér rrjedhojé né
mendimin tim, duke mos i véné theksin as né strukturén formale té vendimit (shih paragrafin 40 té
vendimit “Sjellja e kérkueses’), as nuk e ka analizuar até me vémendje té posagcme, duke mos
respektuar késhtu standardet e méparshme té vendosura nga Gjykata né lidhje me kohézgjatjen e
paarsyeshme té procesit, cka krijon paqartési pér zbatimin e kritereve gé duhet té aplikohen pér
céshtje té késaj natyre dhe né té ardhmen.

12. Duke analizuar rastin konkret nén dritén e kriterit “sjellja dhe interesi i kérkueses/ ¢faré
ajo rrezikon dhe pasojat gé mund t’i vijné nga tejzgjatja”’, né thelb kjo ¢éshtje nuk rezulton té jeté e
tillé gé, pér shkak té natyrés sé saj, té keté pérparési né radhén e shqyrtimit, pasi ajo ¢faré kérkuesja
rrezikon né kété konflikt gjygésor nuk pérfshihet né té drejta dhe interesa té natyrés vecanérisht
serioze.

13. Né pérfundim, né arsyetimin e saj shumica shprehet se Gjykata thekson, gjithashtu,
domosdoshmériné e pérshpejtimit té procedurés sé gjykimit té ¢éshtjes sé themelit té kérkueses dhe,
pér kété géllim, bazuar né nenin 81, pika 3, té ligjit nr. 8577/2000, ajo do té caktojé né pjesén
urdhéruese té kétij vendimi edhe afatin brenda té cilit duhet té veprojé Gjykata Administrative e
Apelit. Né vlerésimin e Gjykatés ky afat konsiderohet i arsyeshém dhe u pérgjigjet kushteve dhe
mundésive té Gjykatés Administrative t€ Apelit pér té vepruar né ¢éshtjen e kérkueses, e cila éshté
duke shqyrtuar céshtjet e regjistruara né periudhén shtator 2016 — shkurt 2017. Sipas dispozitivit,
urdhérohet gjykata ta shqyrtojé céshtjen brenda 6 muajve nga hyrja né fugi e vendimit té Gjykatés
Kushtetuese.

14. Pér sa mé lart, duke pranuar se ka shkelje té kohézgjatjes sé arsyeshme dhe duke
vendosur detyrim pér Gjykatén Administrative té Apelit qé brenda 6 muajve té shqyrtojé themelin e
céshtjes, shumica nuk ka reflektuar gasjen e duhur as mbi efektivitetin e vendimeve té saj, té cilat
rrezikojné té mbeten té pazbatuara, dhe mbi pamundésiné apo mundésiné e késaj gjykate pér té
shqyrtuar kété céshtje. Né kété drejtim ajo nuk ka gartésuar se mbi ¢faré kriteresh e konsideron
afatin 6-mujor té arsyeshém dhe gé u pérgjigjet kushteve e mundésive té Gjykatés Administrative té
Apelit (relatores) pér t€ vepruar né ¢éshtjen e kérkueses. Argumenti “sipas periudhés kohore”, 1 ka
ardhur koha, nuk éshté i mjaftueshém pér té dalé né konkluzionin se pér kété arsye Gjykata e Apelit

Administrativ ka mundési ta shqyrtojé brenda 6 - muajve.

15. Nga ana tjetér, vendimi nr. 78/2019 i KLGJ-sé “Pér kalendarin e shqyrtimit té ¢éshtjeve
né Gjykatén e Apelit” pér sa i pérket kategorisé ka parashikuar se kérkojné, gjithashtu, pérparési né
pérshpejtim céshtjet gé duhen shqyrtuar pér shkak té vendimeve té Gjykatés Kushtetuese (shih
pikén 3.2 té vendimit nr. 78/2019 té KLGJ-sé), njé arsye mé tepér pér té pasur kujdes né vénien e
afateve, gé mund té krijojné pérplasje me kalendarin e c¢éshtjeve, ku mund té keté céshtje mé
prioritare.

16. Né véshtrim té sa mé sipér, mendoj se géndrimi i shumicés éshté njé vlerésim i nxituar
dhe i shképutur nga realiteti kompleks i organizimit dhe funksionit té gjygésorit t& zakonshém
aktualisht, edhe pse shkresa e dérguar nga Gjykata e Apelit Administrativ e pasqyron mé sé miri
kété realitet me mbingarkesé céshtjesh gjygésore.

17. Ky géndrim i pakicés nuk nénkupton né asnjé rast qé sistemi gjygésor nuk duhet té jeté
né pérputhje me parimin e drejtésisé efektive, megjithaté kjo Gjykaté krahas sigurimit té
njétrajtshmérisé té jurisprudencés kushtetuese, pér sa i takon vlerésimit té faktoréve gé duhet té
garantojné standardet e sé drejtés pér njé proces té rregullt ligjor, duhet edhe té konstitucionalizojé
gjyqésorin e zakonshém pérmes vendimeve té saj. Megjithaté, Gjykata, duke mos zbatuar Kkritere té
sakta dhe té garta, po i orienton kéto lloj procesesh gjygésore né subjektivizém, duke sjellé pasoja
edhe pér gjygésorin e zakonshém, i cili pérvec Kkritereve té sipércituara nga jurisprudenca, por edhe
aktet ligjore dhe nénligjore do té duhet té orientohet drejt zhvillimit té proceseve gjygésore edhe
sipas kritereve (né fakt, mungesés sé kritereve té garta) té véna prej Gjykatés Kushtetuese né lidhje
me “interesin e kérkuesit dhe ¢faré€ ai rrezikon”.

18. Si pérfundim, vlerésoj se kérkesa e kérkueses duhej té rrézohej, duke marré né
konsideraté kriterin e interesit/rrezikut gé passjell pér kérkuesen tejzgjatja e procedurave gjygésore,
né kontekstin konkret té ngarkesés dhe akumulimit té ¢éshtjeve, edhe nga efektet e reformés né

drejtési.

Anétare: Elsa Toska

